
ᑎᑎᖅᑲᑦ ᖃᓄᐃᑦᑑᖃᑦᑕᕐᓂᑯᑦ 
 
ᖃᓄᐃᑦᑑᓂᖓ 

ᓈᓴᐅᑖ: 
ᑎᑎᕋᖅᓯᒪᓂᖓᑕ 

ᐅᓪᓗᖓ 
ᐅᖃᐅᓯᒃᓴᑦ 

1.0 ᔭᓄᐊᕆ 6, 2022 ᓯᕗᓪᓕᖅᐹᖅᓯᐅᑎᑦ ᑎᑎᖅᑲᑦ ᕿᒥᕐᕈᔭᐅᔪᒃᓴᑦ 

2.0 ᔪᓚᐃ 17, 2022 
ᓄᑖᙳᕆᐊᖅᓯᒪᔪᖅ ᑎᑎᖅᑲᖅ ᐊᒃᑐᐊᓂᖃᖅᑐᖅ ᑐᑭᒋᓚᐅᖅᑕᖓᓂ 
ᓇᓗᓇᐃᖅᑕᐅᓯᒪᔪᑦ ᑐᑭᓯᒋᐊᒐᒃᓴᑦ ᓴᖅᑭᑕᐅᒋᐊᓕᑦ ᐊᖏᖃᑎᒌᒍᑎ 

ᒪᓕᒡᓗᒍ 

3.0 ᔪᓚᐃ 19, 2022 
ᓄᑖᙳᕆᐊᖅᑕᐅᔪᖅ ᐅᖃᐅᓯᐅᔪᑦ HIU ᑲᙳᓇᖅᑐᓕᕆᔨᒧᑦ 

ᐅᖃᐅᓯᐅᔪᑦ 

4.0 ᔪᓚᐃ 19, 2022 
ᓄᑖᙳᕆᐊᖅᑕᐅᔪᖅ ᑕᑯᒃᓴᐅᖁᓪᓗᒍ ᐱᔪᓐᓇᕐᓂᖃᕐᓂᖅ 

ᐊᒥᖅᑳᖃᑎᖃᕐᓂᕐᒥᒃ ᑲᑎᖅᓱᖅᓯᒪᔪᓂ ᑕᐃᑰᓇ ᑭᒃᑯᑐᐃᓐᓇᕐᓄᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᖁᔭᖅ. 

5.0 ᔪᓚᐃ 20, 2022 
ᓄᑖᙳᕆᐊᖅᑕᑦ ᑭᐅᓯᔪᒪᓂᕐᒧᑦ ᐅᖃᐅᓯᒃᓴᒃᑲᓐᓂᕐᓂᒃ 

ᑎᑎᕋᖅᑕᐅᓯᒪᔪᓄᑦ. 

6.0 ᐅᑐᐱᕆ 12, 2022 
ᑎᑎᖅᑲᑦ ᓄᑖᙳᕆᐊᖅᑕᐅᔪᑦ ᑕᑯᒃᓴᐅᖁᓪᓗᒋᑦ ᕿᒥᕐᕈᔭᐅᓯᒪᔪᑦ ᓄᓇᕗᑦ 

ᑐᙵᕕᒃᑯᓐᓂ ᐊᑐᐃᓐᓇᕈᖅᑎᑕᐅᔪᑦ 

7.0 ᓄᕕᐱᕆ 16, 2022 
ᑎᑎᖅᑲᑦ ᓄᑖᙳᕆᐊᖅᑕᐅᔪᑦ ᐅᖃᐅᓯᐅᕌᓪᓚᓚᐅᖅᖢᑎᒃ ᓄᓇᕗᑦ 

ᒐᕙᒪᒃᑯᑦ ᐊᒻᒪ ᓄᓇᕗᑦ ᑐᙵᕕᒃᑯᑦ ᑎᒥᖓᑦ 

8.0 (ᑭᖑᓪᓕᐹᖅ) ᓄᕕᐱᕆ 17 2022 ᓄᓇᕗᑦ ᒐᕙᒪᒃᑯᑦ ᐊᓯᔾᔨᖅᑕᓕᒫᖏᑦ ᐊᖏᖅᑕᐅᓗᑎᒃ 

ᑐᓴᐅᒪᖃᑦᑕᐅᑎᓂᕐᒧᑦ ᐊᖏᖃᑎᒌᒍᑎ − ᐳᕙᓪᓗᓂᕐᒧᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ 
- 

ᐅᑯᓇᙵᑦ: 
ᓄᓇᕗᑦ ᒐᕙᒪᒃᑯᑦ 

ᑭᒡᒐᖅᑐᖅᑕᐅᓪᓗᓂ ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ (ᓄᓇᕗᑦᒐᕙᒪᖓ") 
ᐊᒻᒪ 

ᓄᓇᕗᑦ ᑐᙵᕕᒃᑯᑦ ᑎᒥᖓᑦ ("ᓄᓇᕗᑦ 
ᑐᙵᕕᒃᑯᑦ ᑎᒥᖓᑦ") (ᐊᑐᓂ "ᐱᓕᕆᖃᑕᐅᔪᖅ", 

ᐊᒻᒪ ᑕᒪᕐᒥᒃ "ᐱᓕᕆᖃᑎᒌᑦ") 
 

1. ᐱᒋᐊᕐᓂᖓ  
 
ᐃᒪᐃᒻᒪᑦ: 
 

A. ᐱᔪᓐᓇᕐᓂᖃᕐᓂᖅ ᑐᓴᐅᒪᖃᑎᒌᓐᓂᕐᒥᑦ ᑖᑦᓱᒧᖓ ᐊᖏᖃᑎᒌᒍᑎᒧᑦ 
ᐊᑐᐃᓐᓇᐅᑎᑕᐅᔪᖅ ᐊᖅᑯᑕᐅᑦᓱᓂ ᑎᑎᕋᖅᓯᒪᔪᖅ 32 ᑐᓴᕋᑦᓴᓂᑦ 
ᐊᒥᖅᑳᕐᓂᕐᒧᑦ ᐊᖏᖃᑎᒌᒍᑎ (ᑎᑎᕋᖅᓯᒪᓂᓕᒃ 32 ISA) (ᐃᓚᓕᐅᑎᓯᒪᔪᖅ 
ᐃᓚᒋᐊᕈᑎ A). ᑎᑎᕋᖅᓯᒪᓂᖓ 32 ᐊᑐᐊᒐᖅ (ᒐᕙᒪᓕᕆᔨᒃᑯᑦ) ᐃᒪᓐᓇ 
ᐅᖃᖅᓯᒪᕗᖅ: 

a. "ᑲᔪᓯᑎᑦᑎᔪᒪᓂᕐᒧᑦ ᓄᓇᕗᑦ ᑐᙵᕕᒃᑯᑦ ᐃᓚᐅᓂᕆᔭᖓᓂᒃ 
ᐱᑐᐃᓐᓇᐅᙱᑦᑐᒧᑦ ᐃᓅᖃᑎᒌᒃᐸᖕᓂᕐᒧᑦ ᐃᓕᖅᑯᓯᑐᖃᕐᒧᓪᓘᓐᓃᑦ 
ᐱᓕᕆᐊᖑᕙᓪᓕᐊᔪᒧᑦ, ᓄᓇᕗᑦ ᒐᕙᒪᒃᑯᖏᑦ 
ᐱᑎᑦᑎᑐᐃᓐᓇᕆᐊᖃᖅᐳᑦ ᓄᓇᕗᑦ ᑐᙵᕕᒃᑯᑦ ᑎᒥᖓᓂᒃ 
ᑐᓴᖅᑕᐅᔪᒃᓴᓂᒃ ᐱᔭᐅᔭᕆᐊᓕᖕᓂᒃ ᐃᓚᐅᑎᑦᑎᓂᐊᕐᓗᓂ 
ᐊᑐᐊᒐᓂᒃ, ᐱᖁᔭᕐᓂᒃ, ᒪᓕᒋᐊᖃᖅᐸᒃᑐᓂᒡᓘᓐᓃᑦ 
ᐋᖅᑭᒃᓱᐃᕙᓪᓕᐊᓂᕐᒥᒃ, ᒪᓕᒡᓗᑎᒃ ᓄᓇᕗᑦ ᒐᕙᒪᖓᓂᒃ/ᓄᓇᕗᑦ 
ᑐᙵᕕᒃᑯᑦ ᑎᒥᖓᑦᑕ ᑐᓴᖅᑕᐅᔪᒃᓴᓂᒃ ᐊᒥᖅᑳᖃᑎᖃᕐᓂᕐᒧᑦ 
ᐊᖏᖃᑎᒌᒍᑎᒥᒃ. 

b. ᖃᓄᑐᐃᓐᓇᖅ ᑐᓴᖅᑕᐅᔪᒃᓴᐃᑦ ᐊᒥᖅᑳᕈᑕᐅᔪᑦ ᑖᔅᓱᒪ ᐊᑐᐊᒐᐅᑉ 
ᐊᑖᒍᑦ ᐃᓱᒪᒋᔭᐅᓂᐊᖅᐳᖅ ᖃᐅᔨᔭᐅᔭᕆᐊᖃᙱᓐᓂᖓᓂᒃ
 ᐱᕚᓪᓕᕈᑕᐅᓂᖓᓂᒡᓗ ᓇᓗᓇᐃᔭᖅᓯᒪᔪᑎᑐᑦ ᓄᓇᕗᑦ 
ᒐᕙᒪᖓᑕ/ᓄᓇᕗᑦ ᑐᙵᕕᒃᑯᑦ ᑎᒥᖓᑕ ᑐᓴᖅᑕᐅᔪᒃᓴᓂᒃ  
ᐊᒥᖅᑳᕐᓂᕐᒧᑦ ᐊᖏᖃᑎᒌᒍᑎᖓᓂᒃ, ᐊᒥᖅᑳᕈᑕᐅᔪᓐᓇᙱᖦᖢᑎᒡᓗ 
ᐊᖏᓚᐅᙱᓐᓂᖏᓐᓂ ᓄᓇᕗᑦ ᒐᕙᒪᒃᑯᖏᑦ. 

c. ᑐᑭᓯᓇᖅᓯᑎᒃᑲᓐᓂᕐᓗᒍ, ᓄᓇᕗᑦ ᒐᕙᒪᒃᑯᑦ ᑐᓴᖅᑎᑦᑎᖃᑦᑕᔾᔮᙱᑦᑐᑦ, 
ᐅᑯᓂᖓᓗ ᑎᑎᖅᑲᑦ ᐊᓯᖏᓪᓗ ᑎᑎᖅᑲᑦ ᓴᐳᔾᔭᐅᓯᒪᔪᑦ 

ᐱᔪᓐᓇᐅᑎᒋᔭᐅᔪᒧᑦ, ᐃᓚᓕᐅᔾᔭᐅᓪᓗᑎᒃ 
ᓴᐳᓐᓂᐊᖅᑎᒧᑦ−ᑲᒪᒋᔭᐅᔪᓐᓇᖅᑐᑦ ᐱᔪᓐᓇᐅᑎᒋᔭᐅᔪᑦ, 
ᒪᓕᒐᓕᐅᕐᕕᖕᒥ ᐱᔪᓐᓇᕐᓂᕆᔭᐅᔪᑦ, ᐊᒻᒪ
 ᒪᓕᒐᓕᐅᕐᕕᒡᔪᐊᕐᒥ ᐱᔪᓐᓇᕐᓂᕆᔭᐅᔪᑦ,
 ᐱᔪᓐᓇᐅᑎᒋᔭᐅᔪᑦ ᖁᔭᓈᖅᑕᐅᑦᑎᐊᖅᓯᒪᙱᖦᖢᑎᒃ 
ᐱᔪᓐᓇᐅᑎᒋᔭᐅᔪᒧᑦ." 

B. ᑎᑎᕋᖅᓯᒪᓂᖓ 17 ᐅᑯᓇᓂ, ᑭᒃᑯᑐᐃᓐᓇᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐱᖁᔭᕐᒥ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒥᖅᑳᖃᑎᖃᑐᐃᓐᓇᕆᐊᖃᖅᐳᑦ 
ᑲᑎᑕᐅᓯᒪᔪᓂᒃ ᑎᑎᕋᖅᓯᒪᔪᓂᒃ ᑕᒪᒃᑯᐊ ᐱᑐᐃᓐᓇᐅᙱᑦᑐᑦ ᐃᓄᐃᑦ 
ᓇᓗᓇᐃᖅᑕᐅᓯᒪᙱᑉᐸᑕ, ᑕᐃᒪᐃᔾᔪᑎᖃᕐᓗᑎᒃ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐅᔾᔨᕐᓇᖅᓯᑎᑦᑎᓂᕐᒥᒃ, 
ᐋᖅᑭᒃᓱᐃᕙᓪᓕᐊᓂᕐᒥᒡᓘᓐᓃᑦ ᑭᒃᑯᑐᐃᓐᓇᓄᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑐᐊᒐᓂᒃ 
ᐱᔨᑦᑎᕋᕐᓂᕆᔭᐅᕙᒃᑐᓂᒡᓘᓐᓃᑦ. 

 
ᑕᐃᒪᐃᓐᓂᖓᓄᑦ, ᑖᒃᑯᐊᒃ ᐱᓕᕆᖃᑎᒌᑦ ᐃᒪᓐᓇ ᐊᖏᖃᑎᒌᒃᐳᑦ: 

 
2. ᐱᓕᕆᐊᒃᓴᑦ ᑲᒪᒋᔭᒃᓴᐃᓪᓗ 

ᐊᑐᓂ ᐃᓚᐅᖃᑕᐅᔪᑦ ᑖᔅᓱᒧᖓ ᐊᖏᕈᑎᒧᑦ ᐊᖏᖅᑐᑦ ᑲᒪᒋᔭᖃᕐᓗᑎᒃ 
ᖃᓄᐃᓕᐅᕈᑎᖏᓐᓂᒃ ᐃᖅᑲᓇᐃᔭᖅᑎᑦ, ᑎᓕᔭᐅᓯᒪᔪᑦ, ᑳᓐᑐᐊᒃᓯᔨᓪᓗ 
ᐃᒃᐱᒋᓗᒍ ᐊᑐᕐᓂᖅ, ᓴᖅᑭᑎᑦᑎᓂᖅ ᓴᒃᑯᐃᓂᕐᓗ ᑐᓴᐅᒪᔾᔪᑎᒃᓴᓂᑦ 
ᐊᑐᖅᑐᓄᑦ ᑖᔅᓱᒧᖓ ᐊᖏᕈᑎᒧᑦ. 
ᖃᓄᑐᐃᓐᓇᖅ ᐊᑮᑦ ᓴᖅᑭᑦᑐᑦ ᐱᓕᕆᖃᑕᐅᔪᓄᑦ ᐃᓗᓕᖏᓐᓂ ᑖᔅᓱᒪ 
ᐊᖏᕈᑎᐅᑉ ᑲᒪᒋᔭᕆᐊᖃᖅᑕᖓᑦ ᐃᓚᐅᖃᑕᐅᔫᑉ. 
ᐊᑐᓂ ᐱᓕᕆᖃᑎᒌᒃᑐᑦ ᐱᔭᕆᐊᖃᖅᐸᑕ ᓴᖅᑭᑎᑦᑎᓂᕐᒥᒃ ᓴᖅᑭᑎᑦᑎᓂᕐᒥᒡᓗ 
ᑐᓴᖅᑕᐅᔪᒃᓴᓂᒃ ᐃᓄᐃᑦ ᑕᐱᕇᑦ ᑲᓇᑕᒥ ᐅᕝᕙᓘᓐᓃᑦ ᓄᓇᖃᖅᑳᖅᑐᓄᑦ 
ᐱᔨᑦᑎᕋᖅᑏᑦ ᑲᓇᑕᒥ, ᑕᒪᕐᒥᒃ ᐱᓕᕆᖃᑎᒌᖕᒪᑎᒃ ᐱᓕᕆᖃᑎᒌᖕᓂᐊᖅᐳᒃ 
ᑐᓴᖅᑕᐅᔪᒃᓴᓂᒃ ᐱᑎᑕᐅᓂᐊᕐᓗᑎᒃ ᐱᓕᕆᐊᖑᔪᓄᑦ ᑮᓇᐅᔭᓄᓪᓗ 
ᐅᓂᒃᑲᐅᓯᕐᓂᒃ ᐊᒃᑐᐊᓂᓕᖕᓂᒃ ᓄᓇᕗᒻᒥ ᐊᕕᒃᓯᒪᓂᕐᓂ ᐱᓕᕆᐊᖃᕐᓂᕐᒧᑦ 
ᐱᕙᒌᔭᖅᑕᐅᓯᒪᔪᒧᑦ ᐳᕙᒡᓗᖕᓇᖅᑐᒥᒃ ᐱᑕᖃᕈᓐᓃᖅᑎᑦᑎᓪᓚᕆᖕᓂᕐᒧᑦ 
(RAP−ᒥᒃ) ᐱᒋᐊᖅᑕᐅᓯᒪᔪᓂᒃ ᐅᓪᓗᐃᑦ ᖁᓕᑦ ᐃᓗᐊᓂ, 
ᓇᓗᙱᑦᑎᐊᕈᒪᓂᕐᒧᓪᓗ ᑐᓴᖅᑕᐅᔪᒃᓴᐃᑦ ᓴᐳᔾᔭᐅᓯᒪᔪᑦ ᐱᖁᔭᒃᑯᑦ 
ᐱᑎᑕᐅᖃᑦᑕᔾᔮᙱᒃᑲᓗᐊᕐᒪᖔᑕ ᑕᒪᒃᑯᓄᖓ ᐱᓕᕆᐊᖑᔪᓄᑦ 
ᑮᓇᐅᔭᓄᓪᓗ ᐅᓂᒃᑲᐅᓯᕐᓂ. 

 
3. ᐱᔾᔪᑎᖓ 

 
ᐱᔾᔪᑎᒋᔭᖓ ᑖᔅᓱᒪ ᑎᑎᕋᖅᓯᒪᔫᑉ ᐋᖅᑭᒃᓯᔪᒪᓂᐅᕗᖅ ᐊᑐᖅᑕᐅᔭᕆᐊᓕᖕᓂᒃ 
ᐊᑐᖅᑕᐅᔭᕆᐊᓕᖕᓂᒡᓗ ᐱᔾᔪᑎᖃᕐᓗᑎᒃ ᑲᑎᑦᑎᕙᓪᓕᐊᓂᕐᒥᒃ, ᐊᑐᕐᓂᕐᒥᒃ, 
ᐅᖃᐅᓯᖃᕐᓂᕐᒥᒃ, ᐱᓯᒪᐃᓐᓇᕐᓂᕐᒥᒃ, ᓴᐳᔾᔨᓯᒪᓂᕐᒥᒃ, ᓴᒃᑯᑦᑎᓂᕐᒥᒃ 

ᓱᕋᒃᑎᕆᓂᕐᒥᒡᓗ ᐊᒃᑐᐊᓂᓕᖕᓂᒃ ᐳᕙᒡᓗᖕᓇᖅᑐᒧᑦ (TB−ᒧᑦ) ᓄᓇᕗᒻᒥ 
ᑕᓯᐅᖅᓯᔪᒪᓪᓗᑎᒃ ᑕᒪᐃᓐᓂᒃ ᐱᓕᕆᖃᑎᒌᒃᑐᑦ ᐳᕙᒡᓗᖕᓇᖅᑐᒥᒃ 
ᐱᑕᖃᕈᓐᓃᖅᑎᑦᑎᓇᓱᖕᓂᕐᒧᑦ ᐱᓇᔪᒃᑕᐅᔪᓄᑦ. 
ᑎᑎᕋᖅᓯᒪᓂᓕᒃ 32−ᒥ ᑐᓴᐅᒪᖃᑎᒌᖕᓂᖕᒧᑦ ᐊᖏᖃᑎᒌᒍᑎ 
ᐋᖅᑭᒃᓯᔾᔪᑕᐅᕗᖅ ᐊᑕᖏᕐᓗᒍ ᐋᖅᑭᒃᓯᒪᓂᕆᓂᐊᖅᑕᖓᓂᒃ 
ᑕᐅᖅᓰᓂᐊᕐᓗᓂ ᑐᑭᓯᒋᐊᒐᒃᓴᓂᒃ ᐱᓕᕆᕝᕕᖕᒥ ᐊᒻᒪ ᓄᓇᕗᑦ ᑐᙵᕕᒃᑯᓐᓂ, 
ᑖᓐᓇ ᐊᖏᖃᑎᒌᒍᑎ ᐊᑐᖅᑕᐅᓂᐊᖅᐳᖅ ᓇᓗᓇᐃᖅᓯᔾᔪᑕᐅᓗᓂ ᐊᒻᒪ 
ᐊᐅᓚᑦᑎᔾᔪᑕᐅᓗᓂ ᐱᔾᔪᑕᐅᓪᓗᐊᑕᖅᑐᓂᒃ ᓅᑕᐅᔪᓄᑦ 
ᐳᕙᒡᓗᒃᑐᓄᑦ−ᐊᒃᑐᐊᔪᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᑭᓯᒋᐊᒐᒃᓴᓂᒃ 
ᐱᓕᕆᔨᐅᖃᑎᒌᓄᑦ. ᐋᖅᑭᒃᓯᒪᓂᖓ ᑖᔅᓱᒪ ᐊᖏᕈᑎᐅᑉ ᐊᓯᔾᔨᒋᐊᒐᒃᓴᐅᔪᖅ, 
ᐱᕕᖃᖅᑎᑦᑎᓪᓗᓂ ᐃᓚᓕᐅᔾᔨᓂᕐᒥᒃ ᐃᓚᒃᑲᓐᓂᖏᓐᓂ ᑐᓴᐅᒪᔾᔪᑎᒃᓴᓂᑦ 
ᑐᒃᓯᕋᖅᑕᓂᑦ ᐱᔭᕆᐊᖃᖅᐸᑦ, ᐱᔭᕆᐊᓕᑦ ᑐᓴᖅᑕᐅᔭᕆᐊᖃᙱᑦᑐᓄᑦ 
ᓴᐳᒻᒦᓂᖅ ᒪᓕᒐᖅᑎᒍᑦ ᒪᓕᒃᑕᐅᑐᐊᖅᐸᑦ, ᐃᓚᐅᓪᓗᓂ ᓴᐳᒻᒦᓂᖅ 
ᐃᓄᑑᔪᓄᑦ ᐃᓄᖕᓄᑦ. 

  
4. ᖃᓄᐃᓕᖓᓂᖓ 

 
ᑖᓐᓇ ᐊᖏᖃᑎᒌᒍᑎ ᐃᑲᔪᖅᑐᐃᕗᖅ ᑕᒪᐃᓐᓄᑦ ᐱᓕᕆᖃᑎᒌᒃᑐᓄᑦ 
ᐱᓕᕆᐊᖃᓪᓚᕆᒍᒪᓯᒪᔪᓄᑦ ᐳᕙᒡᓗᒃᑎᑦᑎᓕᕐᓂᕐᒥᒃ ᓄᓇᕗᒻᒥ, 
ᐃᓚᒋᔭᐅᓪᓗᓂ ᓄᓇᕗᒻᒥ ᐊᕕᒃᓯᒪᓂᕐᓂ ᐱᓕᕆᐊᖃᕐᓂᕐᒧᑦ 
ᐱᕙᒌᔭᖅᑕᐅᓯᒪᔪᖅ ᐳᕙᒡᓗᒃᑕᐃᓕᒪᑎᑦᑎᓂᕐᒧᑦ (RAP). ᐊᖏᕈᑎ 
ᑲᒪᒋᔭᖃᕈᒪᕗᖅ ᖁᓕᓂᑦ (10) ᑲᒪᒋᔭᐅᓪᓗᐊᑕᖅᑐᓂᑦ ᐱᐅᓯᕚᓪᓕᕋᓱᒃᖢᒋᑦ 
ᐋᓐᓂᐊᖃᖕᓇᙱᑦᑐᓕᕆᓃᑦ ᓄᓇᕗᒻᒥᑦ ᐃᓕᓴᐃᔨᑦ ᑲᑐᔾᔨᖃᑎᒌᒃᑯᖏᑦ 
ᐃᓚᐅᓗᑎᒃ ᐱᕙᓪᓕᐊᓂᖏᓐᓂᑦ, ᓴᓇᒪᓂᖏᓐᓂᑦ ᐱᓕᕆᐊᖑᓂᖏᓐᓂᒡᓗ 
ᒐᕙᒪᒃᑯᑦ ᐋᓐᓂᐊᖃᖕᓇᙱᑦᑐᓕᕆᓂᖕᒧᑦ ᐱᓕᕆᐊᖏᓐᓂᑦ 
ᐱᔨᑦᑎᕋᐅᑎᖏᓐᓂᒡᓗ, ᐃᓚᐅᓪᓗᑎᒃ ᐱᔾᔪᑕᐅᓲᑦ ᐳᕙᒡᓗᖕᓂᖕᒧᑦ 
ᐊᒥᓲᓂᖏᑦ, ᐃᓄᐃᑦ ᐃᖅᑲᓇᐃᔭᖕᓂᖏᑦ ᐃᓄᒃᑐᓪᓗ ᐊᑐᕐᑕᐅᓂᖓ 
ᐳᕙᒡᓗᖕᓂᖕᒧᑦ ᐱᓕᕆᐊᒃᓴᓂᑦ. ᑖᒃᑯᐊ ᐱᓕᕆᐊᖑᓂᐊᖅᐳᑦ ᐅᑯᑎᒎᓇᖅ: 
1) ᐱᓕᕆᖃᑎᒌᖕᓂᖅ, ᐃᑲᔪᖅᑐᕐᓂᖅ ᑭᒡᒐᖅᑐᐃᓂᕐᓗ 
2) ᓴᙱᒃᑎᒋᐊᖅᑎᑦᑎᓂᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑐᖅᑕᐅᕙᒃᑐᒥᒃ 
3) ᐃᒡᓗᓕᕆᓂᖅ 
4) ᓂᕿᑦᑎᐊᕙᓕᕆᓂᖅ, ᓂᕿᒃᓴᖃᑦᑎᐊᕐᓂᖅ ᐊᒻᒪ ᓂᕿᖃᕐᓂᖅ 
5) ᓴᙱᓕᖅᑎᑦᓯᓂᕐᒥᑦ ᐃᓚᒌᓂᑦ ᓄᓇᓕᓐᓂᓪᓗ 
6) ᐱᑕᖃᕈᓐᓃᖅᑎᑦᑎᓂᖅ ᐳᕙᒡᓗᖕᓂᕐᒧᑦ ᑲᙳᓱᖕᓂᕐᓂᒃ 
7) ᓴᙱᒃᑎᒋᐊᕐᓗᒍ ᓄᓇᕗᒻᒥ ᐳᕙᒃᓗᒃᑐᓕᕆᓂᕐᒧᑦ ᐱᓕᕆᐊᒃᓴᖅ 
8) ᓄᓇᓕᖕᓂ ᐳᕙᒡᓗᖕᓂᕐᒧᑦ ᖃᐅᔨᓴᖅᑕᐅᓂᖅ ᐊᒻᒪ ᐃᓅᓕᓴᖅᑕᐅᓂᖅ 
9) ᐃᓄᐃᑦ ᐃᓕᓐᓂᐊᕐᕆᓂᔭᖏᓐᓂᑦ ᐊᒻᒪ ᐃᖅᑲᓇᐃᔭᕐᓂᕆᔭᖏᓐᓂᑦ 
10) ᐃᓄᐃᑦ ᒐᕙᒪᐅᔪᑦ ᖃᐅᔨᓴᕐᓂᖅ 

 
 



ᓄᓇᕗᑦ ᒐᕙᒪᒃᑯᑦ − ᓄᓇᕗᑦ ᑐᙵᕕᒃᑯᑦ ᑎᒥᖓᑦᑕ ᑐᓴᐅᒪᖃᑎᒌᖕᓂᕐᒧᑦ ᐊᖏᖃᑎᒌᒍᑎ − ᐳᕙᒡᓗᖕᓂᕐᒧᑦ 
ᑎᑎᕋᖅᓯᒪᔪᑦ 

ᑎᑎᕋᖅᓯᒪᔪᖅ 8.0 / ᓄᕕᐱᕆ 17, 2022                         6 

5. ᑐᓴᖅᑕᐅᔪᒃᓴᐃᑦ ᑐᓴᐅᒪᖃᑎᒌᖕᓂᖕᒧᑦ ᑖᔅᓱᒪ ᐊᖏᖃᑎᒌᒍᑎᐅᑉ ᐊᑖᒍᑦ 
 

ᐅᑯᐊ ᑎᑎᕋᖅᓯᒪᔪᑦ ᓇᓗᓇᐃᖅᓯᕗᑦ ᑲᑎᓯᒪᔪᓂᒃ ᑐᑭᓯᒋᐊᒐᒃᓴᓂᒃ 
ᑐᓴᖅᑕᐅᔭᕆᐊᓕᖕᓂᒃ ᐱᓕᕆᕝᕕᖕᒧᑦ ᐊᖏᖃᑎᒌᒍᑎ ᒪᓕᒡᓗᒍ; 
a) ᐊᑐᒐᔪᖕᓂᖅ ᐊᒻᒪ ᑐᓴᐅᒪᖃᑎᒌᖕᓂᖅ ᓄᓇᕗᑦ ᒐᕙᒪᒃᑯᓐᓄᑦ 

ᐅᖃᐅᓯᐅᓯᒪᔪᓄᑦ ᐳᕙᒡᓗᖕᓇᒧᑦ ᐋᓐᓂᐊᖅᑕᖃᕐᓂᖓᓂᒃ ᓄᓇᕘᒥ ᐊᒻᒪ 
ᐊᕕᒃᑐᖅᓯᒪᔪᓂᒃ; 

b) ᓴᖅᑭᑦᑎᓂᖅ ᐊᒻᒪ ᑐᓴᖅᑎᑦᑎᓂᖅ ᓇᓗᓇᐃᖅᑕᐅᓯᒪᔪᓂᒃ 
ᐃᓄᖕᓄᑦ−ᑕᕐᕆᔭᐅᑎᓄᑦ ᓇᓗᓇᐃᖅᓯᔾᔪᑎᓂᒃ ᐃᓚᖃᖅᑐᓂᒃ 
ᐊᒃᑐᐊᓂᓕᖕᓂᒃ ᐊᐃᑦᑐᐃᓐᓇᖅᑐᓂᒃ ᑎᑎᕋᖅᓯᒪᔪᓂᒃ; 

c) ᑐᓴᖅᑎᑦᑎᓵᓕᓂᖅ ᑐᓴᖅᑕᐅᔪᒃᓴᓂᒃ ᑎᑎᕋᖅᓯᒪᓕᖅᑎᑕᐅᒐᔪᒃᐸᒃᐳᑦ 
ᑭᒃᑯᑐᐃᓐᓇᓄᑦ ᒪᓂᒪᑎᑕᐅᔪᑎᒍᑦ ᐳᕙᒡᓗᖕᓂᕐᒧᑦ ᐅᓂᒃᑲᐅᓯᕐᓂ; 

d) ᐊᑐᒐᔪᒃᓗᓂ ᐊᒻᒪ ᓂᐱᑎᑕᐅᕙᒡᓗᓂ ᓄᓇᕗᑦ ᒐᕙᒪᒃᑯᑦ 
ᑎᑎᖅᑲᖁᑎᖏᓐᓂᒃ ᐅᓂᒃᑲᐅᓯᐅᓯᒪᔪᓂᒃ ᐱᑕᖃᕐᓂᖓᓂᒃ ᐱᓗᐊᙱᑦᑐᖅ 
ᐳᕙᒡᓗᖕᓇᖅᑐᖅ ᓱᕈᖅᓯᒪᔪᖅ (LTBI) ᓄᓇᕘᒥ ᐊᒻᒪ ᐊᕕᒃᑐᖅᓯᒪᔪᓂ; 

ᐊᑐᒐᔪᒃᑐᒃᑯᑦ ᐊᒻᒪ ᑐᓴᖅᑕᐅᑎᑕᐅᕙᒡᓗᑎᒃ ᓄᓇᕗᑦ ᒐᕙᒪᒃᑯᓐᓄᑦ 
ᑐᑭᓯᒋᐊᒐᒃᓴᓂᒃ ᐱᓕᕆᐊᖑᓪᓚᑦᑖᖅᑐᓂᒃ ᐅᕝᕙᓘᓐᓃᑦ ᑲᖐᒋᔭᐅᔪᓂᒃ 
ᐳᕙᒡᓗᒃᑐᓂᒃ ᓄᓇᓕᖕᓂ ᐱᔭᐅᒋᐊᓕᖕᓂᒃ ᐃᑲᔪᖅᓱᕐᓗᒋᑦ ᑐᓴᐅᒪᑦᑎᐊᕐᓗᑎᒃ 
ᐅᖃᐅᓯᐅᔪᑦ ᐊᒻᒪ ᐃᓱᒪᓕᐊᕆᔭᐅᔪᑦ ᓯᕗᓪᓕᐅᑎᔭᕆᐊᓕᖕᓄᑦ ᐳᕙᒡᓗᒃᑐᓂᒃ 
ᐱᑕᖃᕈᓐᓃᖅᑎᑦᑎᓇᓱᖕᓂᕐᒧᑦ ᐱᓕᕆᐊᓄᑦ ᐊᒻᒪ ᐳᕙᒡᓗᒃᑐᓕᕆᓂᕐᒧᑦ 
ᐊᑐᓕᖅᑎᑦᑎᓂᕐᒧᑦ. 
ᑕᒪᒃᑯᐊ ᑐᓴᖅᑕᐅᔪᒃᓴᐃᑦ ᐱᑎᑕᐅᔪᓐᓇᖅᐳᑦ ᐃᒪᓐᓇ; 
 

ᐊᕐᕌᒍᑕᒫᑦ: 
• ᐅᖃᐅᓯᐅᓯᒪᔪᑦ ᐆᒻᒪᐅᔪᒥᒃ ᐳᕙᒡᓗᖕᓇᖅᑐᖅ: 

 ᖃᔅᓯᐅᓂᖏᑦ ᐊᒻᒪ ᖃᔅᓯᐅᓂᖏᑦ ᐊᕕᒃᑐᖅᓯᒪᔪᓂ − 
ᒫᓐᓇ ᐊᕐᕌᒍᒥ ᐊᒻᒪ ᖃᖓᑦᑎᐊᓕᓴᐅᓛᖅ ᐅᑭᐅᑦ 
ᖁᓕᑦ (ᐱᕕᒃᓴᑦ ᖃᓄᐃᓕᕙᓪᓕᐊᓂᖏᑦ) 

 ᖃᔅᓯᐅᓂᖏᑦ ᐊᒻᒪ ᐅᓄᕐᓂᖏᑦ ᐅᑭᐅᖏᑦ ᒪᓕᒃᑕᐅᓪᓗᑎᒃ ᐊᒻᒪ ᑭᓲᓂᖏᑦ ᒪᓕᒃᖢᒋᑦ 
 ᖃᔅᓯᐅᓂᖏᑦ ᑭᓯᐊᓂ (ᐊᑭᖏᑦ) ᓄᓇᓕᒃᑎᒍᑦ - ᑕᒪᑐᒪᓂ 

ᐊᕐᕌᒍᒥ ᐊᒻᒪ ᐱᕕᒃᓴᐅᑉ ᖃᓄᐃᓕᕙᓪᓕᐊᓂᖏᑦ 
 ᖃᔅᓯᐅᓂᖏᑦ ᐃᓄᐃᑦ/ᐊᓯᖏᑦ 
 ᑲᒪᒋᔭᐅᓂᕐᒧᑦ ᐱᔭᕇᖅᓯᓂᕐᒧᑦ ᓈᓴᐅᑎ 
 ᐃᓄᖕᓂ ᐱᔾᔪᑕᐅᓕᖅᐸᒃᑐᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ − ᓲᕐᓗ ᐃᓚᖏᑦ 
ᐊᕐᕌᒍᑕᒫᑦ ᐱᔾᔪᑕᐅᔪᑦ ᐃᒡᓗᑭᒃᓴᖅᑐᑦ, 
ᓂᕆᔭᒃᓴᖃᑦᑎᐊᙱᑦᑐᑦ, ᓱᐴᖅᑐᓲᑦ, ᓱᕐᕋᖕᓇᖅᑐᓂᒃ 
ᐊᑐᖃᑦᑕᕐᓂᖅ 

 
• ᐅᖃᐅᓯᐅᓯᒪᔪᑦ ᐱᓗᐊᙱᑦᑐᑦ ᐳᕙᒡᓗᖕᓇᖅᑐᑦ ᓱᕈᖅᓯᒪᔪᑦ (LTBI): 

 ᖃᔅᓯᐅᓂᖏᑦ ᐊᒻᒪ ᖃᔅᓯᐅᓂᖏᑦ ᐊᕕᒃᑐᖅᓯᒪᔪᓂ − ᒫᓐᓇ 
ᐊᒻᒪ ᑭᖑᓂᖔᑦᑎᓐᓂ ᐊᕐᕌᒍᓂ 
ᐅᖃᐅᓯᐅᔪᓐᓇᖅᓯᓚᐅᖅᑎᓪᓗᒍ (ᖃᖓᒃᑯᑦ 
ᖃᓄᐃᓕᕙᓪᓕᐊᓂᖏᑦ ᑎᑎᕋᖅᓯᒪᔪᑦ) 

 ᖃᔅᓯᐅᓂᖏᑦ ᐊᒻᒪ ᐅᓄᕐᓂᖏᑦ ᐅᑭᐅᖏᑦ ᒪᓕᒃᑕᐅᓪᓗᑎᒃ ᐊᒻᒪ ᑭᓲᓂᖏᑦ ᒪᓕᒃᖢᒋᑦ 
 ᖃᔅᓯᐅᓂᖏᑦ ᑭᓯᐊᓂ (ᐊᑭᖏᑦ) ᓄᓇᓕᒃᑎᒍᑦ - ᑕᒪᑐᒪᓂ 

ᐊᕐᕌᒍᒥ ᐊᒻᒪ ᐱᕕᒃᓴᐅᑉ ᖃᓄᐃᓕᕙᓪᓕᐊᓂᖏᑦ 
 ᑲᒪᒋᔭᐅᓂᕐᒧᑦ ᐱᔭᕇᖅᓯᓂᕐᒧᑦ ᓈᓴᐅᑎ 

 
ᑕᖅᑭᑦ ᐱᖓᓱᑕᒫᑦ (ᐅᕝᕙᓘᓐᓃᑦ ᐊᕐᕌᒎᑉ−ᒪᕐᕈᐃᕐᓗᒍ): 

 
• ᖃᔅᓯᐅᓂᖏᑦ ᐅᖃᐅᓯᐅᓯᒪᔪᑦ ᐳᕙᒡᓗᒃᑐᑦ ᐊᕕᒃᑐᖅᓯᒪᔪᓂ 

ᑲᑎᒪᔨᕋᓛᖑᑲᐃᓐᓇᖅᑐᖅ: 
 

• ᖃᐅᔨᑎᑦᑎᓂᖅ ᓯᐊᒻᒪᒃᐸᓪᓕᐊᔪᓂᒃ (ᑭᒃᑯᑐᐃᓐᓇᓂᒃ ᑐᓴᖅᑎᑦᑎᔪᖃᖅᓯᒪᒐᓗᐊᖅᐸᑦ) 
 

ᐅᑯᐊ ᑎᑎᕋᖅᓯᒪᔪᑦ ᓇᓗᓇᐃᖅᓯᕗᑦ ᑐᓴᖅᑕᐅᔪᒃᓴᓂᒃ ᓄᓇᕗᑦ ᑐᙵᕕᒃᑯᑦ ᑎᒥᖓᓄᑦ ᑐᓴᖅᑕᐅᔭᕆᐊᓕᖕᓂᒃ: 
• ᑲᓇᑕᓕᒫᒥ ᐳᕙᒡᓗᒃᑐᓕᕆᓂᕐᒧᑦ ᐱᑕᖃᕈᓐᓃᖅᑎᑦᑎᓇᓱᖕᓂᕐᒧᑦ 

ᐱᕙᒌᔭᖅᑕᐅᓯᒪᔪᖅ ᓄᑖᙳᕆᐊᖅᑎᑕᐅᔪᑦ ᑲᔪᓯᕙᓪᓕᐊᔪᓪᓗ, 
ᐃᓚᒋᔭᐅᓪᓗᑎᒃ ᑮᓇᐅᔭᖁᑎᒋᔭᐅᓂᐊᖅᑐᑦ ᓴᓂᕐᕙᒃᑕᐅᔪᑦ ᐊᕕᒃᓯᒪᓂᕐᓂ 
ᐱᓕᕆᐊᖃᕐᓂᕐᒧᑦ ᐸᖕᓇᐅᑎᒧᑦ 

• ᓄᓇᕗᑦ ᑐᙵᕕᒃᑯᑦ ᑲᑎᒪᑎᑦᑎᓛᕐᑐᑦ ᖃᕆᑕᐅᔭᒃᑯᑦ ᐳᕙᒡᓗᖕᓂᕐᒧᑦ ᐱᓕᒻᒪᒃᓴᐃᓗᑎᒃ 
 

6. ᑐᑭᓯᒋᐊᕈᑎᓄᑦ ᑐᒃᓯᕋᕐᓂᖅ ᐊᑐᖅᑕᐅᓂᖓᓗ 
 

ᓇᓕᐊᑐᐃᓐᓇᖅ ᐱᓕᕆᖃᑎᒌᒃᑐᖅ ᐱᑎᑦᑎᖃᑦᑕᕐᓂᐊᖅᐳᖅ ᐊᐃᑉᐸᖓᓂᒃ 
ᑎᑎᕋᖅᓯᒪᔪᓂᒃ ᐃᑲᔪᖅᑐᐃᔪᓂᒃ ᐊᑐᓕᖅᑎᑦᑎᓂᕐᒥᒃ ᐳᕙᒡᓗᖕᓇᖅᑐᒥᒃ 
ᐱᑕᖃᕈᓐᓃᖅᑎᑦᑎᓂᕐᒥᒃ ᐅᑯᑎᒎᓇᖅ ᐊᑐᕆᐊᓖᑦ ᒪᓕᒋᐊᓖᓪᓗ ᒪᓕᒡᓗᒋᑦ: 

a. ᑐᑭᓯᒋᐊᕈᑎᓄᑦ ᑐᒃᓯᕋᐅᑎ ᖃᕆᓴᐅᔭᒃᑯᑦ ᐱᓕᕆᐊᖑᓂᐊᖅᐳᖅ 
ᓇᓗᓇᐃᖅᑕᐅᓯᒪᔪᒃᑯᑦ ᖃᐅᔨᒋᐊᕐᕕᒃᓴᓂᑦ ᐊᑐᓂ ᐱᓕᕆᖃᑕᐅᔪᓂᑦ 
ᓇᓗᓇᐃᖅᓯᒪᔪᖅ ᐊᒡᒍᖅᓯᒪᓂᓕᒃ 7-ᒥ. 

b. ᐱᓕᕆᖃᑎᒌᑦ ᐱᑎᑦᑎᔪᑦ ᓇᓗᓇᐃᔭᐅᑎᒥᒃ (ᐱᑎᑦᑎᔨ) ᐱᑎᑦᑎᓗᓂ 
ᑐᒃᓯᕋᖅᑐᒥᒃ ᐃᓚᐅᖃᑕᐅᔪᒥᒃ (ᑐᓂᔭᐅᔪᖅ) ᖃᔅᓯᓂᒃ 
ᓇᓚᐅᑦᑖᖅᓯᒪᓗᓂ ᐱᔭᕇᖅᓯᓂᕐᒧᑦ ᑲᑎᖅᓱᖅᓯᒪᔪᓂ ᑐᒃᓯᕋᖅᑕᒥᒃ 
ᖃᐅᔨᒃᑲᐃᓗᓂᓗ ᐱᑎᑕᐅᔪᒥᒃ ᑭᖑᕙᕆᐊᖅᑐᖃᕐᓂᐊᕐᒪᖔᑦ 
ᐱᑎᑦᑎᓂᕐᒥᒃ ᑲᑎᖅᓱᖅᓯᒪᔪᓂ. 

c. ᑐᓴᖅᑕᐅᔪᒃᓴᐃᑦ ᓅᑎᑕᐅᓂᐊᖅᐳᑦ ᐱᑎᑕᐅᔪᒧᑦ 
ᖁᐊᖅᓵᕐᓇᙱᑦᑐᑎᒍᑦ ᐊᑐᖅᑕᐅᔪᓐᓇᖅᑐᑎᒍᑦ ᓈᒻᒪᒃᑐᒃᑯᑦ 
ᐱᓕᕆᖃᑎᒋᔭᐅᔪᒧᑦ ᐱᑎᑦᑎᓗᑎᒃ ᑐᓴᖅᑕᐅᔪᒃᓴᓂᒃ. 

d. ᑐᑭᓯᒋᐊᒐᒃᓴᑦ ᐊᑐᐃᓐᓇᕈᖅᑎᑕᐅᔪᑦ ᐊᑐᖅᑕᐅᑐᐃᓐᓇᕆᐊᖃᖅᐳᑦ 
ᑐᓂᔭᐅᔪᒧᑦ ᐱᓕᕆᔨᓄᑦ ᐃᑲᔪᖅᓱᐃᔾᔪᑕᐅᓗᑎᒃ ᐳᕙᒡᓗᖕᓇᒥ 
ᐱᑕᖃᕈᓐᓃᖅᑎᑦᑎᓇᓱᖕᓂᕐᒧᑦ, ᐃᓚᓕᐅᔾᔭᐅᓗᑎᒃ ᐱᓕᕆᐊᒃᓴᑦ 
ᐊᕕᒃᑐᖅᓯᒪᔪᓂ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᑦ ᒪᓕᒃᖢᒋᑦ. 

e. ᑐᓴᖅᑕᐅᔪᒃᓴᐃᑦ ᑐᓴᖅᑕᐅᔾᔮᙱᓚᑦ ᓯᓚᑖᓂ ᐱᑎᑕᐅᔫᑉ 
ᑲᑐᔾᔨᖃᑎᒌᖑᔫᑉ ᑭᓯᐊᓂ ᐊᖏᖅᑕᐅᓚᐅᙱᓐᓂᕐᒥᓂᒃ 
ᐱᑎᑦᑎᔨᒋᔭᐅᔪᒧᑦ. 

f. ᓇᓗᓇᐃᖅᑕᐅᑦᑎᐊᖅᓯᒪᙱᑦᑐᓄᑦ ᑎᑎᕋᖅᓯᒪᔪᓄᑦ,
 ᐱᑎᑕᐅᔪᖅ 
ᓇᓗᓇᐃᖅᓯᒃᑲᓐᓂᕋᓱᔾᔮᙱᑦᑐᖅ ᐱᔾᔪᑕᐅᔪᓂᒃ ᓴᖅᑭᑕᐅᔪᓂᒃ 
ᑎᑎᖅᑲᓂᒃ; 

g. ᑐᓂᔭᐅᔪᖅ ᑐᖅᑯᖅᓯᓂᐊᖅᑐᖅ ᐊᐅᓚᑦᓯᓗᓂᓗ ᓴᖅᑭᖅᑕᐅᔪᓂᑦ 
ᑎᑎᕋᖅᓯᒪᔪᓂᑦ ᖃᐅᔨᓴᖅᑕᐅᓂᑯᓂᑦ ᐊᑦᑕᓇᖏᑦᑐᒥᑦ 
ᑲᒪᒋᔭᖃᕐᓂᕐᒥᓪᓗ ᓴᐳᔾᔨᓂᕐᒥᑦ ᑎᑎᕋᖅᓯᒪᔪᓂᑦ ᖃᐅᔨᓴᖅᑕᐅᓂᑯᓂᑦ 
ᐱᓯᒪᔭᐅᑎᓪᓗᒋᑦ; 

h. ᓇᓕᐊᑐᐃᓐᓇᖅ ᐱᓕᕆᖃᑎᒌᒃᑐᒃ ᑲᖐᓱᒃᐸᑦ
 ᐱᔪᓐᓇᐅᑎᖃᙱᑦᑐᒥᒃ ᐊᑐᕈᓐᓇᖅᑐᖃᕐᓂᖓᓂᒃ 
 ('ᓱᕋᐃᓂᖅ')  ᓴᒃᑯᑕᐅᔪᓂᒃ  ᑎᑎᕋᖅᓯᒪᔪᓂᒃ, 
ᑐᓴᖅᑎᑦᑎᓯᑲᐅᑎᒋᓂᐊᖅᐳᑦ ᐱᓕᕆᖃᑎᒋᔭᒥᓂᒃ ᑲᖐᒋᔭᐅᔪᒥᒃ 
ᓱᕋᐃᔪᖃᕋᓱᒋᔭᐅᔪᒥᒃ. ᑲᒪᒋᔭᐅᓂᐊᖅᑐᖅ ᑐᓂᔭᐅᔪᒧᑦ ᑎᑎᕋᖅᓯᒪᔪᑦ 
ᖃᐅᔨᓴᖅᑕᐅᓂᑯᐃᑦ ᐊᐱᖅᑯᑕᐅᔪᑦ: 

i. ᐱᒋᐊᖅᑎᑦᑎᓗᑎᒃ ᐱᓕᕆᔾᔪᓯᕐᒥᒃ ᖃᐅᔨᓴᖅᑎᑦᑎᓗᑎᒃ ᐊᒻᒪ 
ᓇᓗᓇᐃᖅᓯᓇᓱᒡᓗᑎᒃ ᖃᓄᐃᑦᑑᓂᖓᓂᒃ ᐊᒻᒪ ᐊᖏᓂᖓᓂᒃ 
ᓱᕋᐃᓂᖅ ᐊᑐᕆᐊᖃᖅᑕᒥᓂᒃ; 

ii. ᐋᖅᑭᒃᓱᐃᓗᑎᒃ ᐊᑐᓕᖅᑎᑦᑎᓗᑎᒡᓗ ᐱᓕᕆᔾᔪᓯᕐᒥᒃ 
ᒥᒃᖠᒋᐊᕈᑎᒃᓴᓂᒃ ᓱᕋᐃᔪᓂᒃ ᐊᒻᒪ ᓇᓗᓇᐃᖅᓯᕙᒡᓗᑎᒃ 
ᐱᓕᕆᐊᖑᒃᑲᓐᓂᙱᒃᑲᓗᐊᕐᒪᖔᑦ; 

iii. ᐱᑎᑦᑎᕙᒡᓗᓂ ᖃᖓᙳᕌᖓᑦ ᓄᑖᙳᕆᐊᖅᓯᒪᔪᓂᒃ ᐱᕙᓪᓕᐊᓂᕆᔭᐅᔪᓄᑦ ᐃᓂᓄᑦ 
ii ᐊᒻᒪᓗ iii; ᐊᒻᒪᓗ 

iv. ᑐᓂᓯᓗᑎᑦ ᑭᖑᓪᓕᖅᐹᖅᓯᐅᑎᒥᒃ ᐅᓂᒃᑲᐅᓯᕐᒥᒃ ᐱᑎᑦᑎᔪᒧᑦ 
ᒥᑭᒡᓕᒋᐊᖅᑎᑦᑎᓂᕐᒧᑦ ᓱᕋᐃᓂᕐᒥᒃ ᐊᑐᕆᐊᖃᖅᑕᒥᓂᒃ ᑖᓐᓇ 
ᐱᔭᕇᖅᑕᐅᓯᒪᓕᖅᐸᑦ. 

i. ᑐᓂᔭᐅᔪᖅ ᐱᓯᒪᓂᐊᖅᑐᖅ ᓴᖅᑭᑕᐅᓯᒪᔪᓂᑦ ᑐᓴᐅᒪᔾᔪᑎᓂᑦ 
ᐱᔭᕆᐊᖃᑐᐊᖅᐸᑕ ᐱᔭᕇᖅᓯᓂᕐᒥᑦ ᐱᓕᕆᐊᒥᑦ; 

j. ᓱᕋᒃᑎᖅᑕᐅᑦᑎᐊᕐᓗᑎᒃ ᓴᖅᑭᑕᐅᔪᑦ ᑐᑭᓯᒋᐊᒐᒃᓴᑦ ᐸᐸᑦᑎᓐᓇᖅ 
ᐃᓱᓕᓯᒪᓕᖅᑎᓪᓗᒍ, ᐊᓯᖏᓪᓗ ᐱᓕᕆᖃᑕᐅᔪᑦ 
ᐃᓕᑕᕆᔭᐅᔾᔪᑎᑖᖅᑎᓪᓗᒋᑦ ᓱᕋᒃᑎᖅᑕᐅᔪᓄᑦ; ᐊᒻᒪᓗ 

k. ᐊᑐᕋᔭᖅᐸᑦ ᐊᒥᖅᑳᖃᑎᖃᕐᓗᓂ ᐃᓅᑉ ᓇᖕᒥᓂᕆᔭᖏᓐᓂ 
ᑐᓴᐅᒪᔾᔪᑎᒃᓴᓂᑦ ᐊᑯᓐᓂᖏᓐᓂ ᐃᓚᐅᖃᑕᐅᔪᑦ, 
ᑕᐃᒪᐃᑐᐃᓐᓇᕆᐊᓕᒃ ᑭᓯᐊᓂ ᐊᖏᖅᑕᐅᓯᒪᓗᓂ ᐃᓄᖕᒧᑦ, 

ᐊᓯᓕᒫᖏᓪᓗ ᐊᑐᕆᐊᓖᑦ ᒪᓕᒋᐊᓖᓪᓗ ᐊᑐᕋᔭᖅᑐᑦ. 
 

7. ᓇᓗᓇᐃᖅᑕᐅᓯᒪᔪᑦ ᖃᐅᔨᒋᐊᕐᕕᒃᓴᑦ 
 

ᐅᑯᐊ ᑕᕝᕙ ᖃᐅᔨᒋᐊᕐᕕᒃᓴᐅᔪᒪᔪᑦ: 
 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐋᓐᓂᐊᖃᖕᓇᙱᑦᑐᓕᕆᔨᒻᒪᕆᒃ 
P.O. Box 1000, Stn 1000 
Iqaluit, NU X0A 0H0 

 
 
ᓄᓇᕗᑦ ᑐᙵᕕᒃᑯᑦ ᑎᒥᖓᑦ 
ᑐᑭᒧᐊᒃᑎᑦᑎᔨ, ᐃᓅᖃᑎᒌᒃᑐᓕᕆᔨᒃᑯᑦ ᐃᓕᖅᑯᓯᓕᕆᔨᒃᑯᓪᓗ 
P.O. 
ᑎᑎᖅᑲᒃᑯᕕᐊ 
638 Iqaluit, 
NU X0A 
0H0 
jmike@tunngavik.com 

 
8. ᐋᖅᑭᒋᐊᖅᑕᐅᔪᑦ 

ᑖᓐᓇ ᐊᖏᕈᑎ ᐋᖅᑭᒋᐊᖅᑕᐅᔪᓐᓇᖅᑐᖅ ᑎᑎᖅᑲᑎᒍᑦ ᐊᖏᕈᑎᒃᑯᑦ ᐃᓚᐅᖃᑕᐅᔪᓄᑦ. 
 

9. ᐊᑯᓂᐅᓂᖓ  
 

ᑖᓐᓇ ᐊᖏᖃᑎᒌᒍᑎ ᐊᑐᓕᕐᓂᐊᖅᐳᖅ ᐅᓪᓗᐊᓂ ᑭᖑᓪᓕᖅᐹᒥ 
ᐊᑎᓕᐅᖅᑕᐅᓚᐅᖅᑎᓪᓗᒍ ᐊᑐᐃᓐᓇᕐᓂᐊᖅᖢᓂᓗ ᑭᓯᐊᓂ 
ᐅᖓᕙᕆᐊᖅᑕᐅᒃᐸᑦ ᓄᖅᑲᖅᑎᑕᐅᒃᐸᓪᓘᓐᓃᑦ ᓇᓕᐊᖕᓄᑐᐃᓐᓇᖅ 
ᐱᓕᕆᖃᑎᒌᒃᑐᓄᑦ ᐱᑎᑦᑎᓂᒃᑯᑦ 30−ᓂᒃ (30) ᐱᓕᕆᓂᕐᒧᑦ 
ᑎᑎᕋᖅᓯᒪᔪᓂᒃ ᐅᓪᓗᓂᒃ ᑎᑎᕋᖅᓯᒪᔪᒥᒃ ᖃᐅᔨᑎᑦᑎᔪᖃᕐᓗᓂ. 

 
10. ᐊᑲᐅᙱᓕᐅᕈᑕᐅᔪᒥᒃ ᐋᖅᑭᔅᓱᐃᖃᑎᒌᓐᓂᖅ 

 
ᐱᓕᕆᔪᑦ ᑕᒪᒃᑮᒃ ᐊᖏᖃᑎᒌᑉᐳᑦ, ᑕᒪᒃᑮᓐᓂᒃ ᐊᑐᖅᑎᓪᓗᒍ ᐊᒻᒪ 
ᑭᖑᓂᖓᒍᑦ ᐱᓕᕆᐊᖃᓚᐅᖅᑎᓪᓕᒋᑦ  ᐃᓗᐊᓃᑦᑐᓂᑦ  
ᑐᑭᖏᓐᓃᑦᑐᓂᑦ  ᐊᖏᖃᑎᒌᒍᑎᒥᑦ,  ᐱᓪᓚᑦᑖᖅᑐᒥᑦ 
ᐋᖅᑭᖃᑎᒌᓐᓂᖃᕋᓱᐊᖅᓯᒪᓗᑎᑦ ᐅᒃᐱᕈᓱᖕᓂᖃᕐᓂᒃᑯᑦ
 ᐋᔨᖃᑎᒌᒍᑎᖃᕐᓗᑎᑦ ᐊᑲᐅᙱᓕᐅᕈᑕᐅᓯᒪᔪᓂᑦ 
ᑖᒃᑯᓇᖓᑦ. 



ᓄᓇᕗᑦ ᒐᕙᒪᒃᑯᑦ − ᓄᓇᕗᑦ ᑐᙵᕕᒃᑯᑦ ᑎᒥᖓᑦᑕ ᑐᓴᐅᒪᖃᑎᒌᖕᓂᕐᒧᑦ ᐊᖏᖃᑎᒌᒍᑎ − ᐳᕙᒡᓗᖕᓂᕐᒧᑦ 
ᑎᑎᕋᖅᓯᒪᔪᑦ 

11. ᐊᑎᓕᐅᕈᓰᑦ 
 

ᑖᒃᑯᐊᒃ ᐊᖏᖃᑎᒌᒍᒻᒥᒃ ᑲᔪᓯᑎᑦᑎᓯᒪᓕᖅᐳᑦ ᐃᒪᓐᓇ ᐅᓪᓗᐊᓂ 
ᓇᓗᓇᐃᖅᓯᒪᔪᒥ ᐊᑖᓂ: ᓄᓇᕗᑦ ᑐᙵᕕᒃ ᑎᒥᖓ.              
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 
 
 
ᐊᓗᑭ ᑰᑦᑎᖅ         ᔮᓐ ᒪᐃᓐ 
ᐊᖓᔪᖅᑳᖅ                      ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᒥᓂᔅᑕ 
 
 
ᐅᓪᓗᖓ         ᐅᓪᓗᖓ 

 
 
 
 
 
 
 
 
 
 
 
 
 
 
 
 
 
 
 
 
 
  
 
 
 
 
 



ᓄᓇᕗᑦ ᒐᕙᒪᒃᑯᑦ − ᓄᓇᕗᑦ ᑐᙵᕕᒃᑯᑦ ᑎᒥᖓᑦᑕ ᑐᓴᐅᒪᖃᑎᒌᖕᓂᕐᒧᑦ ᐊᖏᖃᑎᒌᒍᑎ − ᐳᕙᒡᓗᖕᓂᕐᒧᑦ 
ᑎᑎᕋᖅᓯᒪᔪᑦ 

 

 
 
 
 

ᐃᓚᒋᐊᕈᑎ 1 - ᑎᑎᕋᖅᓯᒪᓂᓕᒃ 32 ᑐᓴᐅᒪᖃᑎᒌᖕᓂᖕᒧᑦ ᐊᖏᕈᑎ 

